
ՈՐՈՇՈՒՄ
«……..» «…………» 2018 թվական N ……..  -Ա
ՊԵՏԱԿԱՆ ԳՈՒՅՔ ՄԱՍՆԱՎՈՐԵՑՆԵԼՈւ ՄԱՍԻՆ

«Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքի 14-րդ և 18-րդ հոդվածներին համապատասխան` Հայաստանի Հանրապետության կառավարությունը   ո ր ո շ ու մ  է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ իր ենթակայության «Գեոէկոնոմիկա» փակ բաժնետիրական ընկերության (այսուհետ` Ընկերություն) (գտնվելու վայրը` ք.Երևան, Կոմիտաս 49 ) 100 տոկոս պետական սեփականություն հանդիսացող բաժնետոմսերը (այսուհետ՝ Գույք) (200 հատ հասարակ (սովորական ) բաժնետոմս, յուրաքանչյուրը՝ 10000 դրամ անվանական արժեքով) ուղղակի վաճառքի ձևով մասնավորեցնել ընկերության աշխատավորական կոլեկտիվին (այսուհետ՝ Գնորդ):

2. Սահմանել՝ ուղղակի վաճառքի ձևով մասնավորեցման ենթակա բաժնետոմսերի գինը 200 հազ. դրամ:
3. Ընկերության (հաշվետու ժամանակահատվածի՝ 01.07.2017թ. դրությամբ) բաժնետոմսերի՝ Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով գնահատված արժեքը կազմում է բացասական մեծություն:
4. Ընկերության ակտիվները 2017 թվականի հուլիսի 1-ի դրությամբ կազմել են 62663,1 հազ.դրամ: 
5. Ընկերության պարտավորությունները 2017 թվականի հուլիսի 1-ի դրությամբ կազմել են 63077,2 հազ. դրամ, այդ թվում՝
1) կարճաժամկետ փոխառություններ՝ 11622,0 հազ.դրամ,
2) կրեդիտորական պարտքեր գնումների գծով՝ 81, 8 հազ. դրամ,
3) ստացված ընթացիկ կանխավճարներ՝ 45000,0 հազ.դրամ,
4) կարճաժամկետ կրեդիտորական պարտք ՀՀ պետական բյուջեին՝ 124, 7 հազ. դրամ,
5) կրեդիտորական պարտքեր աշխատավարձի և աշխատակիցների այլ կարճաժամկետ հատուցումների գծով՝ 6248,7 հազ. դրամ.

6. Ընկերության Գույքն ուղղակի վաճառքի ձևով  մասնավորեցնելուց հետո այլ պարտավորություններ ի հայտ գալու դեպքում վաճառողը պատասխանա​տվություն չի կրում:
7. Ընկերությունը 2011-2016թթ. տնտեսական գործունեության արդյունքներով վճարման ենթակա շահութաբաժինների գծով պարտավորությունը կազմում է 268,8  հազ. դրամ:
8. Հայաստանի Հանրապետության կառավարությանն առընթեր պետական գույքի կառավարման վարչության պետին` Գնորդի կողմից Գույքի վաճառքի գնի, բաժնետոմսերի արժեքի որոշման համար նախատեսված՝ 21,6 հազ. դրամի (ներառյալ ԱԱՀ) վճարումից հետո մեկամսյա ժամկետում Գնորդի հետ կնքել մասնավորեցման պայմանագիր՝ դրանում նախատեսելով, որ Գնորդը պարտավորվում է՝
1) իր միջոցների հաշվին վճարել պայմա​նագրի կնքման, ինչպես նաև Ընկերության արժեթղթերի (բաժնետոմսերի) ռեեստրի վարման և պահառության դիմաց վճարումները,
2) մասնավորեցման պայմանագիրը կնքելուց հետո մեկամսյա ժամկետում կատարել բաժնետոմսերի սեփականատերերի փոփոխության վերաբերյալ համապատասխան գրանցում՝ բաժնետոմսերի ռեեստրի վարումն իրականացնող մասնագիտացված կազմակերպությունում:
9. Սահմանել, որ Գնորդը Գույքի վաճառքի գումարը վճարում է վճարման հանձնարարագիրը ստանալուց հետո 10-օրյա ժամկետում, Հայաստանի Հանրապետության արժույթով` Գույքի վաճառքի գնի 70 տոկոսն ուղղելով Հայաստանի Հանրապետության պետա​կան բյուջե, իսկ 30 տոկոսը` համապատասխան համայնքի ֆոնդային բյուջե, ըստ Գույքի գտնվելու վայրի:

	 <Պետական գույքը մասնավորեցնելու մասին>

  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	  «Գեոէկոնոմիկա» փակ բաժնետիրական ընկերությունը (այսուհետ` Ընկերություն ) ընդգրկված է «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկերում (ծածկագիր` 62132), ենթակա է մասնավորեցման: Ընկերության 100% պետական բաժնեմասի տնօրինման լիազորությունը ՀՀ կառավարության 29.04.2010թ. թիվ 474-Ն որոշմամբ վերապահվել է  ՀՀ կառավարությանն առընթեր  պետական գույքի կառավարման վարչությանը: 

	2.
	 Ընթացիկ իրավիճակը և խնդիրները

	
	Ընկերությունն իրականցնում է օգտակար հանածոների հանքավայրերի երկրաբանության, որոնման, հետախուզման և երկրաբանա-տնտեսագիտական գնահատման, ընդերքի օգտագործման հետ կապված հարաբերությունների կատարելագործման նպատակով նորմատիվ փաստաթղթերի մշակման, ինչպես նաև ՀՀ հանքահումքային հենքի վիճակի վերլուծության և նրա զարգացման հեռանկարների կանխատեսման աշխատանքներ: 

Ընկերության բաժնետոմսերն առաջին անգամ մասնավորեցման ներկայացնելու նպատակով կատարված գնահատման համար հիմք են հանդիսացել ընկերության 01.10.2016թ. դրությամբ ֆինանսական հաշվետվությունները, համաձայն որի ընկերության ակտիվների գնահատված մեծությունը կազմել է 65, 027. 2 հազ.դրամ (36 արտադրատնտեսական գույքի արժեք՝ 1, 165. 0 հազ. դրամ, անավարտ արտադրություն՝ 57, 851. 5 հազ. դրամ, վաճառքների գծով դեբիտորական պարտք` 4, 000. 0 հազ. դրամ, դրամական միջոցներ և դրանց համարժեքներ՝ 2,010.7 հազ. դրամ), իսկ պարտավորությունների գնահատված մեծությունը՝ 61, 049. 3 հազ. դրամ: Ընկերության բաժնետոմսերի մեծությունը 01.12.2016թ. կատարված գնահատման արդյունքում կազմել է 3, 977.9 հազ. դրամ: 
ՀՀ կառավարության  16.03.2017թ թիվ 271-Ա որոշմամբ «Գեոէկոնոմիկա» ՓԲԸ-ի բաժնետոմսերը  ներկայացվել են մասնավորեցման աճուրդով՝  3,977.9 հազ.դրամ մեկնարկային գնով: Մասնավորեցումը չի կայացել գնորդ չլինելու պատճառով:
 01.07.2017թ.-ի դրությամբ ներկայացված գնահատման համար անհրաժեշտ ելակետային տվյալների փաթեթի հիման վրա ՀՀ կառավարության 27.03.1998թ. թիվ 209 որոշմամբ սահմանված կարգով՝ 2017 թվականի հոկտեմբերի 10-ին իրականացվել է ընկերության Գույքի գնահատում, որի արդյունքում Ընկերության բաժնետոմսերի գնահատված արժեքը կազմել է բացասական մեծություն, ընդ որում՝ Ընկերության ակտիվների գնահատված արժեքը կազմել է 62,663.1 հազ. դրամ (1,020.0 հազ. դրամը՝ 36 արտադրատնտեսական գույքի արժեք, 60,922.7 հազ. դրամը՝ անավարտ արտադրություն, 720.4 հազ. դրամ դրամական միջոցներ), իսկ պարտավորությունների գնահատված արժեքը՝ 63,077.2 հազ. դրամ (կարճաժամկետ փոխառություն՝ 11,622.0 հազ.դրամ, կրեդիտորական պարտքեր գնումների գծով՝ 81.8 հազ.դրամ, ընթացիկ կանխավճարներ՝ 45,000.0 հազ.դրամ, ՀՀ պետական բյուջեի նկատմամբ պարտավորություն՝ 124.7 հազ. դրամ, աշխատավարձի և աշխատողների այլ կարճաժամկետ հատուցումների գծով պարտավորություն՝ 6,248.7 հազ.դրամ): Բաժնետոմսերի գնահատված արժեքի բացասական մեծությունը պայմանավորված է ընկերության կողմից իրականացվող աշխատանքների ծավալի նախորդ տարիների համեմատ զգալի նվազմամբ և 2017թ. 1-ին կիսամյակում վնասով աշխատելու հետ: Ընկերությունը 2011-2016թթ. տնտեսական գործունեության արդյունքներով վճարման ենթակա շահութաբաժինների գծով պարտավորությունը կազմում է 268,8  հազ. դրամ:
Ընկերության գտնվելու վայրն է Հայաստանի Հանրապետություն, ք. Երևան , Կոմիտասի 49: 

Ընկերությունն իր գործունեությունն իրականացնում է նշված հասցեի  619 քառ. մետր մակերեսով տարածքում, որը նախկինում հաշվառված է եղել վերջինիս հաշվապահական հաշվեկշռում և հետագայում հանձնվել է ՀՀ կառավարությանն առընթեր պետական գույքի կառավարման վարչության տնօրինությանը:
Ներկայումս ընկերությունն անշարժ գույք չունի: 
Ընկերությունը 2011-2016թթ. աշխատել է շահույթով, գործունեության ընթացքում  ՀՀ պետական բյուջե է վճարել շուրջ 49 055 100 ՀՀ դրամ հարկեր: 

Ընկերությունն ունի 33 անվանում 36 հատ գույք, որից 26-ը համակարգչային տեխնիկա, մնացած 10-ը՝ գրասենյակային կահույք: Նշված գույքն ամբողջությամբ մաշված է, հաշվառվում է ընկերության հաշվապահական հաշվեկշռում և չունի հաշվեկշռային արժեք:

Ընկերությունը ստեղծման օրվանից մինչ օրս հանդիսանում է գիտական կենտրոն, ներկայումս Ընկերության 11 աշխատողներից 5-ը՝ մինչև 35 տարեկան մասնագետներ են, որոնք մասնագիտացվել են Ընկերությունում վերջին 4-5 տարիների ընթացքում:

Աշխատողներից 2-ը՝ գիտությունների դոկտորներ են, 4-ը՝ գիտությունների թեկնածուներ, 2-ը՝ մագիստրոսի որակավորում ունեցող մասնագետներ: 

Վերջին հինգ տարում Ընկերությունում իրենց արտադրական և ուսումնական պրակտիկան են անցկացրել «Հայաստանի ազգային պոլիտեխնիկական համալսարան» հիմնադրամի ընդերքաբանության և մետալուրգիայի ֆակուլտետի շուրջ 100 ուսանողներ: Այն  կրում է շարունակական բնույթ և ամեն տարի այդ նպատակով կնքվում են նոր պայմանագրեր: 

Իր գործունեության ընթացքում Ընկերությունն իրականացրել է ՀՀ-ում շահագործվող հիմնական մետաղական բարդ հանքավայրերի, մասնավորապես՝ Քաջարանի և Ագարակի պղինձ-մոլիբդենային, Շահումյանի ոսկի-բազմամետաղային և Սոթքի ոսկու հանքավայրերի արդյունաբերական գնահատում ու պաշարների հաշվարկում, որոնք անցել են պետական ընդերքաբանական փորձաքննություն:

2007թ. պետական պատվերի շրջանակներում Ընկերության կողմից մշակվել է ՀՀ հանքահումքային զարգացման ռազմավարությունը, ստեղծվել՝ «ՀՀ հանքավայրերի կատալոգ» համակարգը:

Ընկերության հետագա տնօրինման վերաբերյալ առաջարկ ներկայացնելու նպատակով հրավիրվել է աշխատավորական կոլեկտիվի ընդհանուր ժողով, որում ներկա գտնված 11 անդամներից 10-ը համաձայնվել են Ընկերության բաժնետոմսերն ուղղակի վաճառքի ձևով Ընկերության աշխատավորական կոլեկտիվին մասնավորեցնելու գլխավոր տնօրենի առաջարկին` վաճառքի գին սահմանելով 200 000 ՀՀ դրամ:  Առաջարկվել է նաև աշխատավարձի գծով շուրջ 6 248 700 ՀՀ դրամ պարտքը մասնավորեցումից հետո բաժնետերերի միջև բաշխել ըստ յուրաքանչյուր անդամի կուտակված աշխատավարձի  չափի համամասնությամբ :
 Ընկերությունը 100 տոկոս պետական սեփականություն հանդիսացող բաժնետոմսերն ուղղակի վաճառքի ձևով աշխատավորական կոլեկտիվին մասնավորեցնելու խնդրանքով համապատասխան գրությամբ դիմել է ՀՀ կառավարությանն առընթեր պետական գույքի կառավարման վարչություն: 
 Ընկերությունը լուծարելու գործընթացից խուսափելու, աշխատավորական կոլեկտիվի և գիտական ներուժի պահպանման նպատակով, ինչպես նաև հաշվի առնելով այն, որ Ընկերության բաժնետոմսերի գնահատված արժեքը կազմում է բացասական մեծություն, Վարչությունը համապատասխան գրությամբ դիմել է ՀՀ կառավարություն Ընկերության բաժնետոմսերը 200 հազ. ՀՀ դրամ խորհրդանշական գումարով օրենքով սահմանված կարգով ուղղակի վաճառքի ձևով աշխատավորական կոլեկտիվին մասնավորեցնելու առաջարկի վերաբերյալ դիրքորոշում ներկայացնելու խնդրանքով: 

Որոշման նախագծով առաջարկվում է Ընկերության 100 տոկոս պետական բաժնեմասը ուղղակի վաճառքի ձևով ներկայացնել մասնավորեցման Ընկերության աշխատավորական կոլեկտիվին՝ բաժնետոմսերի վաճառքի գին սահմանելով 200 հազ. դրամ: 


	3.
	Տվյալ բնագավառում իրականացվող քաղաքականությունը 



	
	Մասնավորեցման ծրագրի կատարման ապահովում

	4. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	«Պետական գույքը մասնավորեցնելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ «Գեոէկոնոմիկա» ՓԲԸ-ի բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքի ֆոնդային բյուջե, ըստ գույքի գտնվելու վայրի:

	1
	 Կարգավորման նպատակը և բնույթը 


	
	Ընկերության մասնավորեցման ճանապարհով նպաստել ընկերության նորմալ գործունեության վերականգնմանը:

	2
	Նախագծի մշակման գործընթացում ներգրավված ինստիտուտները և անձիք


	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	3
	Ակնկալվող արդյունքը

	
	Ընկերության մասնավորեցման արդյունքում պետական բյուջեի մուտքերի ավելացում:

	5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	----------------------------------------------------------------------------------------------------------------

	6. Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	2
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	7.
	Հասարակության մասնակցությունը նախագծմանը և/կամ քննարկումներին

	
	


	1. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները

	ՀՀ ֆինանսների նախարարություն
	10.01.2018թ.     թիվ  01/11-1/123-18 գրություն

	Առաջարկվել է Ընկերության բաժնետոմսերը մասնավորեցման ներկայացնել կանոնադրական կապիտալի չափով՝ 2000 հազ. դրամ:
	Չի ընդունվել
	ՀՀ կառավարության 27.03.1998 թիվ 209 որոշմամբ սահմանված կարգով Ընկերության 01.07.2017թ. դրությամբ բաժնետոմսերի գնահատված արժեքը կազմել է բացասական մեծություն: Նշված կարգով  բաժնետոմսերի գնահատված արժեքի բացասական մեծության դեպքում նման դրույթ նախատեսված չէ: 
Ընկերության կոլեկտիվի 2017թ. անցկացված ժողովով առաջարկվել է Ընկերության 100 տոկոս պետական սեփականություն հանդիսացող բաժնետոմսերը 200 հազ. դրամ խորհրդանշական գումարով ուղղակի վաճառքի ձևով մասնավորեցնել կոլեկտիվին: Առաջարկը համաձայնեցվել է  ՀՀ վարչապետի հետ (10.11.2017թ. թիվ 02/23.11/24834-17 հանձնարարական):

Հարկ է նշել, որ ընկերությունը գործառույթներն իրականացնում է հիմնականում գիտական աստիճաններ ունեցող մասնագետների միջոցով                         (գիտությունների դոկտորներ, թեկնածուներ): Ընկերության ֆինանսական մուտքերն ապահովվում են պայմանագրերի կնքմամբ, որի կատարման հիմքում ընկած է կոլեկտիվի գիտական ներուժը: Ընկերության գործունեության համար ՀՀ պետական բյուջեից միջոցներ չեն հատկացվում: Ընկերությունը միաժամանակ հանդիսանում է գիտական կենտրոն, որտեղ իրենց արտադրական և ուսումնական պրակտիկան են անցկացնում և «Հայաստանի ազգային պոլիտեխնիկական համալսարան» հիմնադրամի ընդերքաբանության և մետալուրգիայի ֆակուլտետի շուրջ 100 ուսանողներ: 

Ընկերության հետագա գործունեությունը շարունակելու և աշխատեղերը պահպանելու նպատակով Վարչությունն առաջարկում է մասնավորեցումն իրականացնել ուղղակի վաճառքի ձևով աշխատավորական կոլեկտիվին՝ 200 հազ. դրամ խորհրդանշական գումարով: Հակառակ դեպքում ընկերությունը պետք է ներկայացնել լուծարման:


	ՀՀ արդարադատության նախարարություն
	29.01.2018թ.                 թիվ 01/19.2/1433-18 գրություն


	Դիտողություն, առաջարկություն չկա

